
GOowlndaki gundelik -4/ dowamy * * *

4-ji fewralda (dyng¢ gline disenson, yogsam hakyky doglan glnim
5-nji fewral) 60 yas yubileyi belledik. Toy gapyda boldy.
Yazyjy-sahyrlar, artistler, teatr isgarleri, Zurnalistler,
alymlar.. garaz, g¢goOwin sygyan adamlary yygnadyk. Dadem
Arazgulyny goOrenler “80 yasap baryan ata 60 yasan oglunyn
toyunda otursa nahili gowy” diyisdiler, manlaylaryna syldylar.
Oturyp, gowun acysyp hezil etdiler. Eziz ogqullyk borjuny
odedi. Sacagy aydylysy yaly “akan-dokan edip” taslady. Dogram-
da. Gapydan girende ortadan go6zin doysa, keypin
caglabybermeyarmi name. Aydymam dinlnedi, sazam calyndy,
dessanam aydyldy. Garaz, Atajan Tagan aytmyslayyn, gelenler
gowin solpusyndan c¢ykdylar. In barklsi, keypi topugyna
dokilenson “Gumly gelni” aytmasa, ylregi icine sygmayan Gurban
Tlisiyewic¢c bu aydymy orta c¢ykyp, saza gosup, edil sahnadaky
yaly edip yerine yetirdi.

Tirkmenistanyn Ministrler Kabinetinin Baslygynyn orunbasary
Bahargil Gurbanowna Abdyyewa toy gidip durka jan edip,
hormatly Prezidentimizin adyndan gutlady.

Herna seyle toylar bizden kicilere-de nesip etsin!

Ha-a, yadymdan c¢ykmanka yatlayyn. Diyn oylanler Saragt Babayew
Hindistandan jan edip (ol bu yurtda doredijilik saparynda)
“baramson hut Ozim yuwjakdyryn” diydi. Hos s0z sowgatdan
arzyly ahyry.

Ine, kabir arzuwlar:

Gurbannazar Orazgulyyewe

60 yas toyun gutly bolsun!

Yene bir 60-y men dileg edyarin!
Galanam Allatagallanyn 6zi bersin!


https://kitapcy.su/gowundaki-gundelik-4-dowamy/

Yolud acyk bolsun, islerifi sowna,
Tlirkmenin redaktor, yazyjy ogly!
Hormat bilen A. Hojanyyaz

GURBANNAZAR HALYPA

Owalda bir SO6zden dérandir dinya,
Sol s6zden ak yola ugrandyr dinya,
S6z gadryn bilene dowrandyr dinya,
Uzak yasa, Gurbannazar halypa!

Gozel omrun bir gezeklik bijesin
SO0ze calsyp, calsyp gundiz-gijesin,
Sen ykbaly hos kelamdan idedin,
Uzak yasa, Gurbannazar halypa!

Taylap altmys gysa altmys bahary,
Haklap Siz il onidndaki kasamy,
Mertebedir uly omrin bahasy,

Uzak yasa, Gurbannazar halypa!

Hatarda ner bardyr —yik yerde galmaz,
Sahalar gol yayar — kok yerde galmaz,
Menzilden menzile ulassyn sallar,
Uzak yasa, Gurbannazar halypa!

Duz nesibi dartyp nije illere,
Yoldas bolduk uzak-uzak yollara.
Mydam hemra bolup ak ykballara,
Uzak yasa, Gurbannazar halypa!

“Gurban bolam galam tutan ellere,
Gurban bolam bir so0z owredenlere”,
Her gini manyly omre den gelen,
Uzak yasa, Gurbannazar halypa!

Hazyna Siz—genji kelam-kyssaly,
Cyn ussatlar—ulus-ilin rysgaly.
Bolup nesillerin mekdep-nusgasy,



Uzak yasa, Gurbannazar halypa!

In gowy arzuwlar we sagirtlik sarpasy bilen,
Kakamyrat REJEPOW. 04.02.2018y.

7. 02. 2018.

H-udojnik

L-iterator

A-rtist

M-uzykant.

Bu-Atajan Taganyn elime gysdyryp giden kagyzynda yazylgy eken.

9.02.2018.

Dursun ejekem-dademin uly ayal dogany aradan c¢ykypdyr. Iman
baylygyny bersin, 86 yasdan geciberipdi. Garaporsan obasyna
gidip, ayada-gdlegca men-a gatnasybilmen, sebabi ertir
Prezidentin gatnasmagynda Owadandepede ayna zawody hemem
saherin gayra boleginde telekecilerin isewlirlik toplumlary
acylmaly. Ogulnabat gidip geler-da.

Dogan dogan bolyar, onda-da nacar dogan. Ozem durmusda kan
musakgatlary, kyncylyklary, goren, bagyr awusyny dadan Dursun
ejekemdir ol. Ilki nikasy pasmadyk, 0z garyndasymyz Kuwwat
dade “mana ayal gerek dal, okuw gerek” diyip, taslap gaydan
glininden atyzdan cykman, meydan isinde islan. 0gly Arazgeldini
hor-zar etman saklan. Son ikinji gezek Garaporsandaky ayaly
yogalan Yoldurdy mugalym diyilydne durmusa c¢ykdy. Ondan
ogullam boldy, gyzlam. Hemmesem yetisdi, hersi Oyli-ojakly.
Imanlykly bende eken. Yéne gagalrakdy-da o doganymyz, difie
O6zuninkini dogry tutyardy. Herna durmusynyn sofny gowy boldy,
sona sukdr. Iman baylygyny bersin!

13.02.2018.

oHentpanbHbin TypkMeHucTaH” gazetinin bas redaktory Mayya
Alimowa kardeslerinin yanynda seyle diyipdir: ,Baygusyn iyjegi
agzyna, Gurbannazaryn diyjegi diline gelip dur“

* % X%

Diyn gijoylanler gonsym hem ,dayym“ Nurgeldi (nohurlaryn in
uly tirelerinin birine ,hywalylar” diyilyar. Ol hem dag
icindaki Konekesir obasyndan) bilen gezeleenc etdik. Cala
yagysly howa seyle bir tamiz weli, demligin acylyp baryar.
Aslynda it yylynyn-2018-in gysy gurak geldi. Gar asla yagmady.
Asmandan yagysam dammady diyen yaly. Yéne hernd togsan dolup
ugran ucurlary-fewralyn ahyrlary ak yagys bol yagyp ugrady.
Ozem tuweleme, yurdufi hemme yerine defi yagyar. Asgabatda diyn-
onnun bahar yagsy yagdy weli, sosna, arca yaly agaclaryn renki
acylyp, beyleki baglaryn pyntyklary gyzaryberdi. Seyle howada
gezeleng etmegin keypini-lezzetini so6z bilen diisiindirer yaly
dal.

Yone edil h&zir-irden baslap, giinortan bolup baryarka-da ak
yagysa derek, Syyahatcylar komitetinin mejlisler zalyndaky
yygnakda dine bos gurrin ,yagyar”. Wah, hazir dasarda bir
saglap ak yagys guysady!

* % X%

Mary hem-de Lebap welayatlarynaTirkmenistanyn Prezidentinin
fewral ayynyn 22-26-sy aralygynda is saparlary boldy.

Togsan golup, yere yyly gidenini tebigat dilsizem bolsa aytdy.

Bayramaly sypahanasynda yerlesdirdiler. 0Ozalam sypa mekany
hasaplanyan bu yerde bahar nepesi mazaly dyyuldy. Iki gun son
agsamara Mary wokzalyndan otly bilen Serhetabada (Gusgy)
gitdik.

Cemenabatda TAPI-Turkmenistan-Owganystan-Pakistan-Hindistan
gaz gecirijisinin owgan bolegine, TAP-Tirkmenistan-Owganystan-
Pakistan elktrik gecirijisine, sol ugur boyunca optiki-suyumli
aragatnasyk ulgamynyn, seyle hem Serhetabat-Turgundy demir yol
béleginin ulanylmaga berilmegine bagyslanan dabara boldy. Bu
dabaralara Tidrkmenistanyn Prezidenti Gurnanguly



Berdimuhamedow, Owganystanyn Prezidenti Asraf Gani, Pakistanyn
Premyer-ministri, Hindistanyn Dasary isler ministri
gatnasdylar.

Sonra gunortana golay ,Turkmenistan” gazetinin bas redaktory
Kakamyrat Rejebow, ,Tlrkmen dinyasi“ gazetinin bas redaktory
Batyr Myradow hem-de men Owganystanyn Hyrat snherine ,MI-6“
dikucarynda ucduk. Bu gadymy saherde Farabi, Rudaki, Omar
Hayyam, beyleki danalar, alymlar, ulamalar yasap Otupdir.
Beyik Yiipek yolunyi gadymy ugry Hyrat bilen berk bagly.

Urus diylen ayylganc¢ apatyn ynsan durmusyna, dinyanin osusine
edyan soz bilen aydyp bolmayan tasirini gorjek bolsan Hyrada,
umuman, owgan topragyna baryp goraymeli. Basy plrenjekli ayal-
gyzlar, icinde toba, 6-7 yaslyja gyzlar hem bar. 7-8 yasly
oglanlaryn sally 6sglin, boyur-bulasyk, renkleri ocugsi, elleri
dilegc¢ilik torbaly. Kécelerde eli yaragly, sellesi digir yaly,
sakgaly torba yaly owganlar dal, eysem depede amerikan
gosunlarynyn dikucarlary, kocelerde NATO-nyn harby alyansyna
degisli fransuz kontingentinin esgerleridir ofiserleri, hakyna
tutma harbylar.. tanklar, bronotransportyorlar, pulemyotlar,
granatomyotlar.. garaz, hemme yerde ,urus“ howasy. 0zim-fi bu
durmusy, gornusleri goOrip, ,yerin yulzindnki dowzah diyilyani
meger, su bolasa gerek” diyen netija geldim.

Yone hayran galmaly, banar bu yere ir gelyan eken. Ucardan
disdik weli, kocelerin iki gyrasynda miweli baglar akly-
gyzylly gullere birenip otyr. Howasam bize seredende gas
mayylgan. ,Ak zat-alnyna yagsy“ bolubam, yyljajyk yaz yagsy
yagdy.

Bir bellemeli tarapy, owganlylaryn &ahlisi Tirkmenistandan
barjak tebigy gaza, elektrik toguna g6z dikip garasyarlar.
Diymek, bu taslamalaryn durmusa geciriljekdigine doly ynansa
bolar.

Sonra biz gijoylanler ,,BOING“ bilen Asgabada ucduk. Owgan
topragy bilen denande, tirkmen yurdy hakyt jennet diyilyani.
Ertesi irden sagat 10-larda Tirkmenabada ucduk. 0l yerde
Turkmenabat halkara aeroporty acyldy. Binany ,Gindogdy“ hususy
kdrhanasy gurdy. Ozem bu aeroport arhitektura gurlusy taydan
Ginnesin rekordlar kitabyna girizildi.



Ondan 06n bolsa marafon ylgawy, welosipedli yoris gecirildi.
Bay-buw, ondan onki agsam baslan yagys seyle bir guyandyr
weli, silladmbay bolduk. Yéne hernd yere yyly gidensof, yagys
jana yakymly, sowuk dal. Son ,Amul-Hazar“ awtorallisine
badalga berlip, Prezident bu yolun belli bir bdlegini gecdi.

Umuman, sapar gowy gecdi. ,Watan“ gazetinde , Ak guller arzuwa
menzes” diylen publisistik sikl-tapgyr c¢ykdy.

(Su yazgylar Tirkmenistanyn Syyatcylar komitetinde her
hepdanin eksenbe-bazar gini gec¢irilyan yygnak wagtynda wagty
bos gecirmezlik Uc¢in yazyldy. Walla, bu dereksiz, 4-5 yygnaga
cekyan yygnaklar ylirek-bagra disyar).

4. 03. 2018.

X Xk X

Tarkmen Kolune gitdik.

Nowruzyn birki gin onidsyrasy Gun ir gusluga yetmanka Serdar
saherine yetip, goni gayra yuzumizi tutduk. 40 kilometr cemesi
yOrabem Garabogaz obasyna girdik.

“Yol ogly yolda yagsy” edip, yilzimizi demirgazyk-gindogara
tutup, ilki asfalt, son cagyl, alanlaryn arasyna urubersenem
gumak, ka yeri urpak, barjak menziline golaylasdygynca bolsa
hakyt “yumurtga togalabermeli” diyilyan ak takyrlygyn ici
bilen ka gonulap, ka yylan yzy yaly egrelip gidyan yol bilen
Tirkmen koliine yetyancan, 150 kilometrden gowrak yoremeli.

“Yer ala-yurt ala” diylenini gérjek bolsan ine, su meydanlara,
mekanlara seyrana c¢ykaymaly Garadepiz, Tablak, Amantoyeden,
Tamly, Tegelejik, Gyzydepiz, Gosa sorja, Deryatakyr,
Ineryizdiren, Ceperli, Garatakyr, Garrygecelge, Igdeli guyy.
Bularyn hersinin o6zine muwapyk ayratynlygynyn bardygyny
atlaram aydyp durandyr.

Gadymy Uzboyun suduryny synlajakmy, Deryatakyrda, Garatakyrda,
Garrygecelgede ulagyny sagindiray!

Akyayla obasyna yetiberersinem weli, birwagtlar akan koéne
deryanyn hanasynyn ugrunda depez, yagny, gysyn-yazyn
guramayan, diye girayse batyryan calpaw-batgalyk dusar. Sahel
yoresenem, edil Kole yetaymankan, gom-gok suw tolkun atyp



gorner. Ol Uzboyun gadymy akaba ugrudyr. Sonun boyuny syryp
gidibersen, baryp Mollagaradan cykarsyn.

Hali gecilip gaydan Igde guyudan dehin gayra yoérabersenem,
Dahli, Jamal guyularyna yetersin. Ine, tirkmenin hig¢ wagt
unudylmajak bir pajygasam su yerlerdaki depe-gollaryn goynunda
seda bolup yatandyr. Gecgen asyryn 30-njy yyllarynda sol wagtky
Soyuzyn taryhyna “Dahli sowesi” ady bilen giren pajyganyn
bolan yerleri. Sonda 6zbasdaklyk, milli erkinlik ugrunda bolan
ayylganc darkasda munlerce sirin jan pida berilyar. Elbetde,
ol sehitlerinf ruhy bu gin Ozbasdak, hemiselik Bitarap ata
Watanyn bicak uly ykdysady kuwwaty bilen gurlan Tirkmen
Kélinin gudrat-keremini duyyandyr. Sebabi sol pajygaly
ginlerde in ayylgan¢ koésenclik adam jany ulcinem, mal-gara
ucinem icimlik suw bolupdyr.

Mundan bir yyl cemesi O6nrak koéne tansym, Balaysem obasyndaky
mekdebin mugallymy, gowy gosgulary bilen tanalyan zehinli
yigit Begenc¢ Baynepesowyn Asgabada gelende aydan gurriani
yadyma disyar.

-Tirkmen Koli doranson gum icindaki c¢arwalaryn berekedi
gosalanan yaly bolaydy. Ofler aga-ini bolup ilc¢-dért hojalyk
bir cekene siridli bolan bolsa, indi her Oylin iki-ig¢ sirisi
bar. Siri diyeninem 200-300 goyun-geci diymek. Sondan
agralyberse, siriuni boélmeli bolyar, yogsam c¢opana-da
eygertmeyar, agyr sira ori hem darlyk edyar. Koélun gyrasam,
ona gelyan akabalaryn yakasam dowar saklajaga tiys mekan.
Indersen suw, yayratsan sonarly meydan. Kole akabalar
cekilenson, on gurruk-kor yatan guyularynam gozi acgylyp,
junnildap duran suwly bolaydy..

Sol wagt bu girrun gulaga degende edil erteki otarylyan
yalydy. Ine, indem “Esiden den bolmaz, gbéren g6z bilen” boldy
weli, hayran galmakdan yana gaslaryn gerlip dur.

Hawa, yany barik gelyarkak, ilki oOnumizden c¢ykan Tamly
guyusydy. Ol oya uysen sygyrdyr okuzlerin, goélelikden saylanan
tliwelerin, yoz mallaryn sanap anyrsyna c¢ykar yaly daldi. Del
bir glrrinem “bay-ba” diydiryardi.

-Bu pada mallar ginde bir gezek su yerdaki guya suwa inyar.
Yylboyy gapa barmayanam bar. Bogaz mallaryh kasi, sagylyan



sygyrlary irden gossalaram, galany ayagyna geziberya. Bugday
oragy baslanyaram weli, orlan samanyn ysyny alan mallaryn
ahlisi Garagum deryasynyn kenaryna tarap slysyar. Onson
huruslyk lc¢in soyuljak Okiz, tiwe ya-da sagymlyk bolmasa, yene
ahlisi gum icine sifnyar. Gys asa sowuk ya galyn garly gelmese,
ir bahar gurak gelip, sowuk sortik etini yukaltmasa,
idelmeyarem, 06zi guzlap, 06zi koOpelip yorenem bar..

Bir O0yde yiuzlap sygyr, siri dowar bolsa tirkmen aytmyslayyn,
telpegini gysyjak geyaysenem bolar. Halal baylygyn hézirem bir
basga dalmi name!

Esasy aydylmaly zat yene Garagumda doran Kol bilen bagly.
Garabogaz yaly yarym comry, yarym carwa obalar dal, eysem gum
gujagyndaky, O0zem Kole yakyn, onun akabalaryna 40-50 kilometr
golaydaky onlarca obalarda 6n dine dowardyr diiye sirileri
bolan bolsa, indi gara mallaryn pada-sirilerem doreyar. Belli-
da, il bayasa dowlet bayayar.

Ine, Turkmen Kolinin yene bir gudraty!

“Altyn asyr” Tirkmen Koélinin taslama uzynlygy 103 kilometre,
ini 18,6 kilometre, gowrimi 132 kub metre barabardyr. Sor
suwlar kole iki sany uly akabalar arkaly getirilyar. Olaryn
birinjisi Bas sor suw akabasy, ikinjisi Dasoguz goludyr.

Bas sor suw akabasy go6zbasyny Lebap welayatynyn Galkynys
etrabyndaky Kettesordan alyp gaydyar. Bas sor suw akabasy
Garagumyn depe-gollarynyn arasy bilen 720 kilometre uzayar.
Bas sor suw akabasynyn Lebap, Mary hem-de Ahal welayatlaryn
cagindaki zeykes, kollektor gollarynyn-sahalarynyn uzynlygy
bolsa 1553 kilometre baryar.

Bas sor suw akabasynyn ugrunda gowrumi 700 million kub metr
bolan Uly sor, gowrumi 300 million kub metr bolan Rahman hem-
de géwrimi 200 million kub metr bolan Yerajy kélleri
yerlesyar.

Taslama layyklykda, Bas sor suw akabasynyn welayatlaryn
caginden sor suwlary getiryan umumy uzynlygy 825 kilometr
cemesindaki birnace gollary guruldy. Lebap welayatyndaky
“Cepkenar” sor suw akabasy-240 kilometre, Mary welayatyndaky
“Jar” goly-90 kilometre; Bas Murgap sor suw akabasy-120
kilometre; Merkezi Tejen sor suw akabasy-140 kilometre; Ak



bugday goly-74,1 kilometre; Ruhabat goly-74,3 kilometre;
GOokdepe goly-86 kilometre dendir.

Dasoguz sor suw akabasynyn uzynlygy 381 kilometr bolup, ol 06z
gozbasyny GOorogly etrabynyn cagindaki “Dostluk” kollektoryndan
baslayar.

Turkmen alymlary Garagumdaky ori meydanlarynyn 450 min gektar
cemesinin Tirkmen Kolinin doremegi bilen 6t-c¢opiunin, tehniki
dilde aydanda, hasyllylygynyn koépelendigini aydyarlar.

Ine, indi bir yere--Garasora akdyrylmagy bilen, Garagum
“zynyndy suwlar” diylen disinjani doly yatdan cykarar. Sol bir
wagtda alymlar sor suwlary ylmy esasda ulananynida,
peydasynyfiam uludygyny aydyarlar. Yylak, copantelpek, yandak,
sorcayyr yaly oOsimlikler o6ri meydanlarynyn hasyllylygyny 31
sentnerden 64 sentnere c¢enli artdyryp bilyar. Sonda toprak has
yenil duzumli, yagny, c¢agesow bolmaly. Ulanyljak suwun
duzlulygam litrde 2-3 gramdan gecmeli dal. Kolin doéran Garasor
coketligi Glndogardan gaydyan esasy sor suw akabasynyn gozbas
alyan yeri bolan Kettesordan 120 metr pesde. Gegyan ugry hem
esasan cagesow toprak.

Duza c¢ydamly sora, gusg0zi, 1izen, ak selme, kojelik,
yarmanlyk, pesmek, syrkyn, yata (salikorniya), yylgyn, derek
yaly Osumlikler Garasora baryan akabalaryn ugrunda bol
gogerer.

Hindi alymlary bolsa bizde ,yata“, ylmy dilde ,salikorniya”
diyilyan sora menzes osumligin diziminin 30 goterimine
golayynyn in gymmatbaha yagdygyny birwagt subut etdiler. Seyle
bolanson, Meksikada, Ginorta Amerikanyn beyleki yurtlarynda,
Saud Arabystanynda ony senagat onumc¢iligi hokmunde
yetisdiryarler.

Megerem, pisse, palma agaclarynynam cagesow yeri, duzly suwy,
gurak howany gowy goryandigini kopumiz yagsy bilyandiris.
Alymlar eyyam Tirkmen Koélunin kenarynda yelden, epgekden
gorayan ,yasyl zolaklaryn” doredilmeginin sebit lc¢in 6ran uly
ahmiyetinin boljakdygyny kesgitli aydyarlar.

Ine, uUseden hem sowuklama zererly birki hepdelap ukol-sanjym
etdiren sapar seylerak gecdi.



28.03.2018.

“It yyly ek, donuz yyly or” diylen nakyl lstuimizdaki yyla
degisli dale menzeyar. Bahar juda gurak, martyn ahyrynda howa
birden 30 gradusa yetip, Orsyetin tomsuny yatladyar. Hazirem
howa 26 gradus yssy. Garagumda yeke damja nem dammadyk
yerlerin bardygyny gidenler, gelenler bas yaykap aydyarlar.
Diyn Hemit ogly Akmuhammet bilen dyn¢ gini bolanson, agsamara
Asgabadyn icinde gurlan emeli kanalyn kenarynda gezelenc¢ edip,
td Anew etegine cenli baryp-gaytdyk. Kanalyh iki yakasyndaky
cage depelerine dyrmasyp gordik. Ot godgeripdir, yone eyyam
yssy zerarly mayda ot-coplerin yizi yanypdyr. Yzgar bolsa yok,
asmanyn yiuzi gadymy adamlaryn aydysy yaly, edil cakmen bilen
supuirilen yaly.

Birklic¢ ginlikde Goroglydan Otuzmat Kakys is yerime salama
geldi. Dempartuyanyn gurultayyna gatnasmaga gelen eken.
Girlesip oturdyk, sonda 6z dowrinde rayispolkomyn baslygy,
raykomyn sekretary bolan, asly kari agronom adam Dasoguz
rowereklerinde, esasanam GoOrogly etrabynda hazirki suw
gytcylygyndan zeyrendi. Aydysyna goéra, pagta ekilmeli
meydanlaryn aprelin basy bolsa-da, heniz “gys suwy”
diyilyanin, anyk aydanda, yerin duzuny yuwyan suwui
berilmandigini aytdy. Onson hacan ekip, hacan hasyl alarsyn?
Dayhanynky “gic¢ eksen arman” diyleni bolsa yaman ahyry. “Gyry
ayak” diyilyanden das etsin herna!

9.04.2018.

Gurbany boldugym tebigatyfi oynuna disiiner yaly d&l. Yagman-
yagman iki hinlap yagys yagdy. Basga yerlerde-de (dine
Dasoguzda dal) yagypdyr. Yzyanam sowujaga tutdy, su gin irden
howa 9 gradus yyly. Dagyn dine ustine dal, ennitlerine-de gar
diisdi. Jaylarda pec¢ yakasyn gelip dur. Gen galaymaly, martyn
icinde howa 35 gradusa cenli gyzdy, indem.. Yagysam azajyk



irrdk yagan bolsa gowy boljakdy. Yeri bolya-la, Allanyh isine
gosulyp bolmaz. Yéne seyle cygly-yagysly, salkyntap howa
0zUimin-a janyma yaraya. Galamynam yenil yoraberya. “Edebiyat
we syngatyn” gecen sanynda “Garagumyn gyzy” atly tutus bir
sahypany dolduryp duran “Hennam hekayatlaryndan” bolek c¢ykdy.
Akademik, Sosialistik Zahmetin Gahrymany, SSSR-in Dowlet
bayaragynynyn laureaty Nina Trofimowna Necaewa hakda. Hazirem
aldygyna isleyan. Aydylysy yaly, wagty bihuda goyberman, dine
islan yenyandir bu dinyasinde.

17.04.2018.

* % Xk

Kakabay Ylyasow aradan c¢ykdy. Bir hepde mundan ozal yedisini
bellediler. Bende gowy adamdy. Nijeme yyllap ,Turkmenistan“
gazetine bas redaktor boldy. Ozem belli yazyjylar Tasli, Arap,
Hasymguly, Bayram Gurbanowlaryn dogan yegeni bolmaly,
yalnysmasam.

Kakabay aga bilen bagly degismeler, gen hekaya, rowayata
mefizes glrrifler kan. Yadymda galanlaryny aydayyn (bendanin
jayy jennet bolsun). Ilki bilen 6zam bilen baglylaryndan
baslayyn.

. 01l wagtlar men ,Garagum“ Zurnalynda isleyardim. Yasdym,
hyjuwlydym, gezegendim. Seydip koéprak yazasym, ozimi
gérkezesim, adygasym gelyardi. Yaslyk cégciinliligindendir-da.
Sonda Kakabay aganyn gapysyny hem kakardym. Hacan girsenem
keltejik gowranin kakcekge yizindaki gir gasly gozleri
cytykdyr. Gapysyndaky sekretar gelinden gec¢ip, kabinetine
girersin weli, stolun ayyrsynda donup oturandyr. Salamlasan
dessine, elndaki kagyzlara sowuk nazar aylar. Senem derrew
habaryny aytmaga howlugarsyn:

-Kakabay aga, Lebaba komandirowka gidip gelipdim-de, bir
zatjagaz yazaydym.

Hasam ¢ytylar, c¢yglyp geplar:

-Icinde, hokiwmete sogyan yeri, sahsyyeti kemsidyan vyeri,
maglumatlan nadirs giden yeri yok dami 6zi?!

-0n yaly zat edip bolmaz-a, Kakabay aga.



-Edip bolmanmy? Bay edyaler-a, kan gorendiris, kan gezek
gozimizin ody alnandyr, seyle sawlik l¢in SK-a kan gezek
disiindiris yzandyrys. Yéne sen jirsif-le. Onda, men okaman gol
cekayjek.

-0zUniz gowy bilyafniz-da, yasuly.

Sonam elindaki kagyzlary alar-da, gapydaky gelne gygyrar:

-Hany Myrady cagyr!

Derrew gazein jogapkar katibi Myrat Rejep yetip geler.

-Me, suny erirki wyorstkana goy!

Ol ¢ykyp gider, senem derrew hoslasmak bilen bolarsyn. Gapa
yetip baryarkanam adyny tutar, yzyna owrilersin:

-Gurbannazar jan, yankyny ertirki c¢ykjak sanymyza goysagam
bolardy weli, su diymayin diysem (agzyna gelenini aydyp
goyberer) Annaberdi Agabay bilen Annageldi Nurgeldi diyen
gazete gelen iki sany aldajy bar. Ydéne yazyp yatyrlar,
doganyny.. Ertirki sanda-da, Annaberdin bir uly zady gidyad-a.
Yéne sen gaty gériip gidip baryan bolsafi-a, ayt, ayyrdayyn-da,
senkini goyayyn.

-Yok how, Kakabay aga, howlugyan yerimiz yok, hacan cykanda-
da..

Ertesi gazeti gorsen, Annaberdi aganam, Nurgeldi aganam hig
zady yokdur. Aydylan wagtynda ,Tirkmenistan“ gazetinde weli
sen makalanmy, ocerkin yalpyldap durandyr. Derrew ,sag bolsun”
diymage yene bararsyn. Hudaylygyny aytmaly, yazybilyan awtory
gadyrlamagy Kakabay aga basaryardy.

-Yene getirip durgun, suf yaljak ddwre seslenyan zadyi bolsa
basga redaksiyalar eltmegin, goni barik gelay.

Ucayjak bolup, gapa yetersin weli, Kakabay aganyn incemik sesi
yene seni saklar:

-Gurbannazar hjan, sen kate yliz gram igyansinem-1le?

Bas atarsyn.

-Wah, sef gowy arak icyanif bildirip dur-la. Yéne ynha, agaf
kosenya. Duynem yasayan jayymyzyn yanyndaky ,Sarskoe gnezdo“
diyilyan yerin asagyndaky gastronomdan bir cliyse arak alyp,
onam jalbarymyn icine gysdyryp (bolsuny gdorkezyarem), oye
baryp, sacagyn basyna cokdim. Ejew (ayaly) ,jalbaryny cykaryp
otur-da“ diydi. ,Yok, garbandygym, yene ise gitmeli bolaymasa“



diyen boldum. Corba bisiren ekenler. Gizlenipjik, gelnejene
bildirman icmekde is bar indi. Jalbarymyn ic¢inden bokurdagy
gornip duran ciysanin agzyny subela towlayan weli, yodne bos
pyrlanyp dur. Ceksem, badyna zomap, 6zumin otyryerim yerden
galyp gidya. Birden gapydan giren Ejew sorady: ,nadip otyrsyn
sacagynh basynda elini balagyn icine sokup“. Janyyangynlyk
bilen jabsyndym: “gijap dursa, name ,sen elini sokup gasap
berjekmi”“ diyip. Bolmajagyny bilip, ,pycak getirin!“ diyip
gygyrdym. Yene Ejewifi sesi geldi: “Pycagy natjek, corbanyn
yanynda“ . Menem ,Icindaki etlerini kesip 1iyjek, c¢ala
bisipdir®“ diyen boldum. Pycak gelenson seydipjik, busugyan
adamyn edisi yaljak (bolsuny ussat artistler yaly hereket
bilen gorkezyar) edip, bildirman l¢ gezejik yelmedim. Sonam
cliysani skafyn icnindaki yuka kitaplaryn anyrsynda zordan
bukup yetisdim. Aytjak bolyanym, gowy arak tapmak kyn, inim.
Bu geplerin nirani tozadyanyny derrew anyp:

-Kakabay aga, arkayyn bolayyn, gowja arak tapdyrar-diyersin.
Ol bolsa cala yylgyrar:

-Inim, aragy elmydama kolbasa bilen icgin, lezzeti lytgesik
bolar.

Bu sdzem dusniukli. Ertesimi, birigini isden son yanky
aydylanlary alyp, Kakabay agan huzurynda go0gerersin weli,
pahyr gul-gul acylyberer: , Beki aga aydardy: ,inim, 0zun-de
bir gowy ygit“ diyip, goOr-a, seyle yigitlen yzy yitman eken-a“
diyip.

~Asgabat” gazetinin bas redaktory Annamyrat Mammet bir wakany
glirrin beryar:

-0 déwlirde men ,Tuirkmenistan” gazetinin jogapkar sekretarynyn
orunbasarydym. Bir gin agsamara sekretariatyn gapysy acyldy-
da, icerik eli ullakan sallyofan paketli biri girdi. Yerde
goylandanam onun icinden sakyrdy esidildi.

-Salawmaleykim , bagyslan baslygynyz gerekdi.

Sol wagt Kakabay aga-da sol yerdedi.

Kakabay aga ony dykgatly gozden gecirdi:

-Baslyg-a men, siz kim, nireden, name hyzmat?

0l cala duyrlengi iki sahypalyk kagyzy uzatdy:

-Men nebitgaz toplumyndan, ine, suny cap etmegi soradylar-son



ol pakete bas atdy-munam size ugratdylar.

Kakabay aganyn ozalam gamasyk yizi yagmajak buluda dondi.
Yuwasjadan sorady:

-Bu getirenin icinde name bar?

-Arak, konyak, kolbasa, syr, gaplanan..

Kakabay aga yzyny dinleman yaryldy:

-Name Kakabay Ylyas alkas diyip esidipdirlermi, ha? Arak
getirdip makala c¢ykaryar diyip aydylyyarmy, jogap ber? Name bu
yeri para-pesges hodirlenyan yermi?

Girere desiik tapmadyk kisi gapa howlugdy. Kakabay aga onun
eline kagyzlaram tutdurdy:

-Me kim goyberen bolsa elt-de, zyn yzyna!

Am-sam bolan yumus oglany getirenini géterip, gapyny acjak
bolanda yene-de clyseler sakyrdady. Kakabay aganyn sesi bu
gezek casly c¢ykdy:

-Dur!

Yzyna owrulene sowal berdi:

-Son icindakilerin ayak agyra peydasy bamy?!

Olam yeser eken, jogaby nagt etdi:

-Bire-bir emi-da sular.

-Goy onda so yerde, getir elindaki kagyzlaram.

Menin elime-de getirilen makalany tutdurdy:

-Me, ayyr bir zady, bas, ertir c¢yksyn!

Ertesi gazeti goren awtor haki yigidi-komekcisini cagyrypdyr:
-Sen duyn makalany kime eltip berdin?

-Baslygyna. Kakabay aga diyaydiler 6ydyan adyna.

Awtor yylgyryp, kellesini yaykapdyr:

-Pekge diysanim, men sana Annaberdi aga gowsur diymanmidim
name, isden son, hic¢ kim yokka.

Asyl awtor Annaberdi Agabayyn yegre dosty eken-de, yagdayyny-
icmegi halayanyny, ona-da elmydam pul tapylyp durmayanyny
bilenson, ,gosuny” dizlap ugradan eken. Annaberdi aga bolim
mudiri bolanson, yumus buyrulan acyk gapa girip, sonam Kakabay
agan ,demine” dislp, sypsa razy bolan.

Ine, Kakabay aga seylerak adamdy bende. Gagalrakdy,
oykelegrakdi, yone gowninde kine saklamazdy. Ol hakda
anekdota-henege menzes , yone hakyky durmusy wakaly glrrinler



kan.
Jayy jennet bolsun!

18. 04. 2018.

Hazaryn tirkmen kenarynda-,Awazada“ may ayynyn 2-sine uly
dabara boldy. Tirkmenbasy halkara deniz portunyn acylys
dabarasyna gatnasdyk. Dine bir gatnasmak dal, bilek cermap
isledigem. Ylayta-da Kakamyrat Rejep bilen bay, haydadyg-a.
»Altyn asyr” teleyaymy lcin aldygyna geplesik etdik. Ylayta-da
»,Carlak” gamisi bilen Gyzylsuw obasyna baryp gérmegimiz, sonam
motorly gayykda portdan 5 kilometr daslykdaky emeli ada baryp
gormegimiz juda tasirli boldy.

Indem alnan tasirlerden, galan duygulardan galam
yoredibermeli.

(Hazirem yylyn 4 ayynyn jemi boyunca toplumyn Syyahatcgylyk
komitetinde gecirilyan yygnagyna danlyp otrys. Wah, su bos
yygnaklardan gutulyp bolsady, gidip islesen, yeke galyp).

Ha-a, husum gursun! Ozbegistana hem gidip geldig-&. Ol saparyi
tasiri hakdaky girrin 6zbasyna dessan.

Ine-de, gapdaljygymda oturan Kakamyrat Rejep bir tagta kagyzy
elime berip, yuwasjadan gulagyma pysyrdady:

-Yusup ugratdy.

Yusup Bayramow Tirkmenistanyh Milli Medeniyet Merkezinif bas
direktory. Ozem alym, yazyjy Kakajan Durdynyi, yazyjy
Rejepmyrat Durdynyn dogan yegeni. Dili duzlyja zannar, diziwli
zat yazan daldir, ylayta-da kagyza cyrsan bolsa. Ynha, yazylan
setirler:

Ayaklan gabarypdyr,
Yizlerifi saralypdyr,
Otur indi sem bolup,
Saclaryn agarypdyr.

Gozel baryn sayalap,
Kagyz baryn zayalap,



Setirlenni okanlar,
Boldular haly-harap.

Akyl baryn satyarsyn,
Hemma hemle atyarsyn,
Biz-a zordan c¢ydayas.
Oyde nadip yatyarsyn.

Adyn bar-da 6zun yok,
Odun bar-da kozun yok,
Yiizife-de alanok.

Men-a sana sozim yok.

Tamsandyryan dodagyny,
Az goryarsin dadanyny,
Her kim icin gepledyar:
“Gurbannazar adammy?”

Okap gorup, gulkuni saklap bilman otursyna, setirlerdaki
zatlara Oziunem ynanyp baryan how!

7.05. 2018.

Bu gin kone bayram-Yefiis gini. Telewizor (Russiyanyfi
kanallary) dine Beyik Watancylyk ursy hakda geplesik, kino
beyar. Irden kabinete gelip, “Azat edis” (OcBobexpeHue)
kinoepopeyasynyn kabir seriyalaryna seretdim. Son Atajan Tagan
gelip, urus hakda iki sany gosgy okap berdi weli, gozum
yasaryp gitdi. Dogrudanam, 32 yasda urusda-gaty alys yerde
yogalan gahrymana “ata” diyip bilmedik, asla onun ren-royuny
gormedik oglun ylirek elegiyasy nahili gamgyn, tolgundyryjy!
Diyn Dasoguza jan edip, 103 yasyndaky, ursun yzynda galyp,
zahmet c¢eken halypam Baba Garayewici gutladym. Tiweleme, (son
yasyny Alla bize-de ecilsin!) akly dury, gepi-sdzi kesgin,
dili dizuw, yasulynyn. Gaty goéwni bitdi jan edenime, hal-ahwal
sorasanyma, gitlanyma. Wah, adamda name goOwun bar, damarlar
dine hos s6zden suw igyar-a.



Hemit ogly Akmuhammet bilen hazirjek yokaryk-4-ji gata galyp,
Nurgeldi dayymyfi (Asyrmadmmedow) yanyna baryp, Beyik Yefiis
iicin, Yer yizinde hi¢ wagt urus bolmazlygy iicin 2-3 gezek
“Garabekewll” konyagyndan goyberdik.

Su wagt kabinetime gelip, telewizora seredip otyrkam, mundan 4
ya-da 5 yyl ozal hormatly Prezidentimizin Swesariya
konfederasiyasyna resmi sapary wagtynda yurdufi paytagty Zenewa
saherindaki hokimet rezidensiyasynyn koésglinde bir diwanda
oturan wagtymyz “1945-nji yylda su diwanda Angliyanyn Premyer -
ministri Cerc¢ill oturypdy” diyleni yadyma disip gitdi.

Ylahym “urus” ady gurasyn! Sol urus-jende gurban bolanlaryn
jayy jennet, kesilen omirleri neberelerinin omirlerine yazylan
bolsun! Hemise abdancylyk, parahatcylyk bolsun!

9.05. 2018.

Nurmyrat Saryhanowyn «Kitap“ atly hekayasyny yene bir odwre
okap, pikire batdym.

Koneje kitaby guba diya salsan kisi sol wagt soOwdasy oOnanyn
keypinde gus bolup gidipdir. Sol diye janawer birwagt olip-
yitip gidendir. Kitap bolsa henizlerem yasap yor.

11.05.2018.

Hazar denzinin gyrasynda-Tiurkmebasy saherinde yasayan goja
awtorymyz Hojagylyc aga Mazarowdan ici hekayaly bukja geldi.
Hekayanyn Ustinde ine seyle setirler yazylan birje tagta kagyz
bar eken:

Salam, inim Gurbannazar!

Yazyanlarymy cykaryp dursufiyz, Sag bolufi!

Isiniz rowac¢ bolsun, at-abrayynyz barha artsyn, basynyz dik,
masgalafyz abat bolsun! Yazanlaryhyzy hdwes bilen okayaryn.
Tiweleme, kop hem-de gowy yazyarsynyz, galamynyz barha
yitelsin! Inim, yene bir hekaya iberyarin. Ozim kompyuterde
yazyp bilmamson, ona-muna yazdyryaryn. Olaram yalnysyarlar.



Gayrat edip disunip, cap etjek bolawerin! Inim, 50 yasymdan
bari beyik Alla c¢ynym, yliregim bilen ybadat edip yorun. Ertir
namazyndan sonra oten ilen-calanlarymyza, dost-yarlarymyza,
obadaslarymyza, halal yasap, il-gine hayyr eden yagsy adamlara
ayat okayaryn. Ayatdakylarymyzyn hem uzak yasamaklaryna,
islerinin rowac¢ bolmagyna doga-dileg edyarin. Doga-dileg
edyanlerimizin arasynda sizin hem adyfnyz bardyr. Men muny
minnet edip aydamok, anrym bilen aydyaryn.

Akmuhammede hem-de redaksiyadaky ahli isgarlerinize, ayal
doganlarymyza hem salam aydyn!

Yazyanlarymy tizrék cykarjak bolawerifi!

«0Omre ygtyyar yok, jana durum yok

Ahyryet esbabyn paylamayynmys.

(Magtymguly) .

Yas gidip baryar, 80-den gecdik.

Yazan Hojagylyc¢ Nazarow.
07.05.2018 Y.

“Salam, hormatly halypam Gurbannazar aga!

Bu haty sana Tacdurdy yazyar. Halypam, sen menin gosgularymyn
metbugatda cykmagyna sebap bolan in bir eziz adam.

Men sanha Allatagaladan uzak oOmir, masgala abadancylygyny,
isinde rowaclyk dileyarin. Tanry senin oOnunde erbetlik bar
bolsa, olaryn hemmesini yolundan sowsun!

Yasyfi uzak bolsun, eziz halypa!

Salam bilen, Tacdurdy”.

Bu haty ayak yeterden has dasda-Gazagystanyn aracagine golay,
Ustyurdun gyryndaky Bdtendag yaylasynda yasayan mugallym
yazypdyr. Diysen zehinli, yone zynlan kesek yaly bolup, ses
yeterden, hat yeterden alysda galanson, “coken ordek” yaly
bolup galan galamy yiti, dili owazly sahyr yigit. Men heniz
mundan 30 yyl cemesi ozal Dasoguzda “Kommunizm yoly” oblast
gzaetinde islap yorkam, ilkinji gosgularyny okap gOrip, yany
Seyitnazar Seydi adyndaky mugallym¢ylyk institutyny gutaryp
gelen yas, yone zehini das yaryan sahyra yoritelap hat yazyp,



gosqularyny ibertdirip, cap etdiripdim. Son Asgabada gelemson,
“Garagum” Zzurnalynda hem hat yazyp, habar iberip (Gaplangyr
dowlet goraghanasynyn direktory (ady, familiyasy su wagt
yadymda dal) mekdepde bir partada oturyp okan eken, sondan
habar gonderip) gosgularyny has sonrak hazirki islap oturan
yerim- “Diyar” Zurnalynda hem cap etdirdim.

Tays “Altyn asyr” baslesigine mynasyp sahyr. Bir ayby-yygra
hem paytagtdan uzakda yasayar. Akyldarlaryn biri aydyp
gidipdir-a: “sahyrlar obada doglup, saherde yogalmaly” diyip.
Tacdurdy dogrusy, Asgabada gelip gdérendirem oydemok. Sahrada
“Bent obasyndan anyrda oba yokdur” diyip, gin sahrada gezip
yoren boz oglan. Kabir “nahal” diyilyan-gapydan kowsan,
apisgeden giryan yluzi galyn, zehini kitek “sahyrlardanam” dal.
Bizin ginlerimizde seyle “sahyrlar” seyle bir kopelipdir,
hemmesem bayrakdan tamakin, onson Atamyrat Atabayyn ajy kinaya
bilen aydysy yaly, “Altyn asyr” konkursyny yatyryan basga bir
konkurs yglan etmeli. Sonda sol eli eplengi kagyzdan doly,
redaksiyadan redaksiya ylgap yoren koérzehinlerin serpigip
gitmegi ahmal.

Gepin keltesi, Tacdurdynyn hatyn yany bilen ugradan dort sany
gosgusynyn 06zi tutus sol kagyz garalayan “gosunyn” bir
batalyonyna degyar.

26.05. 2018.

Klimatyn Gytgeyandigi, ekologiyanyn bozulyandygy dogry
bolaymasa. Iki gin mundan ozal tutus Dasoguz welayatyna 2
sanyimetr galynlykdanam gecyan ak duzly tupan yagypdyr. Ine,
diyn irden-sagat 5-ler toweregi aynany acsam, 10-njy gatdan
ilerki dag goérnenok, ak duman gbzyetimi tutupdyr. Ise pyyadalp
gaytdym, gorsem, agaclaryn yapraklary ak una bulanan yaly.
Gidip baryarkan dodagyny yalasan, duz calnanyn tagamyny
beryar. Howa hazir-bir yarym gin sonam uytganok-ak duzly duman
asmany tutup dur. Aralyn duzly cagesi bolsa gerek, meger.

Yap-yafiyja Myrat Hasayew gelip, bir kase cay icip gitdi.
Diysen, sowatly, nemes dilini suwara, inlis dilini gowy,



tirkmen dilini &nigi-sanigi bilen bilyan yigit. “Yedi cakrym”
kitabyny okasan, gecmis hakda gozun acylan yaly bolayyar.
Ceper eserem bolsa, dursy bilen taryh. Sol kitap hakda bir syn
yazaymak niyetimem yok dal.

Yafly gep arasynda Myrat yedi arka hakda kéneden gelyan sejere
sanawyny yatlady. Ine, ol seyle:

Ogul,
Agtyk,
Cowluk,
Yuwluk,
Gowluk,
Genlik,
Tanlyk.

Yedi arkadan son “yatlyk” yagny, yedi arkanyf yat kisilere
owrtulip gidyanliginem aydyarlar. Herna, Alla uzak yasadyp,
cowluk, yuwluk gormek bagtynam nesip etdirsin-da!

29.05. 2018.

Diybi biderek, bos yygnaklar seyle bir yadadyar, seyle bir
ylurege disyar, seyle bir wagt alyar weli, walla, moénnurip
aglaberesin gelyar.

Halys yurek bulayan, has dogrusy, ylregini agyrdyan yeri-de,
yygnagy alyp baryanyn 6z bilmeyan zady barada sakyrdap, takal
okamagy. GO0z onine getirip gordn! Hic¢ hili ylmy derejesi
bolmadyk adam-wezipesi uly kisi sol pudagyn yolbascysy, bu
ugurda kan corba sowadan, onda-da sol ugurdan kandidatlyk
dissertasiyacyny goran alym adama isi nahili guramaladygy,
ylmy soézgutleri nadip tapmalydygy hakda ,leksiya“ beryar.
Ynha, hazirem 5 ayyn jemeleri boyunca Tirkmenistanyn
Syyahatcylyk baradaky dowlet komitetinin mejlisler zalynda hut
seyle yygnakda amanat jany gynap, yasymyzdan kesip, negézel
gymmatly wagtmyzdan gadip, sary-sadylla bolup otyrys.

Pikir edyan: seyle yygnaklarda bizin isimize go6niden-goni



mesele, aydylmaly girridn 10-15 minutdan gecmeyar.

Yeri bolyar, hany, copanyi balagy yaly gifrdk boljak bolaly!
Garaz, wagty bisarpa tutmajak bolup aldygyna isleyas, 06z-a.
Gecen ayda hekaya c¢ykdy diyseg-a yalancy, oyne birkic¢ sany
publisistika, ,Hennam hekayatlary” tapgyryndan bdélekler
»Mugllymlar gazetinde”, ,Nesil” gazetinde cap edildi,
»Turkmenistan®, ,Bereketli toprak” gazetinleride, ,Glunes“,
,Dinya edebiyaty” zurnallarynda yatan ceper zatlar bar.
Telewideniyanin bizin boynumyza danlan, mugt islap bermek
yikem yegserdip baryar. Ofiem bir akmagyf ,atyfy dilime dan!“
diysi yayy, 6z teklimimiz bilen déredilen ,Zurnalistika we
dowlir“ atly geplesigifem 3 sanyny yazdyk. Yene 3 giinden
Halkara Ynsanperwer we 0sUS uniwersitetinde taze sanyny
yazarys. Kakamyrat Rejebow, Mahriban Gandymowa yaly kardesler
bu isde egin-egne berip yardamlasyarlar, sag bolsunlar! Yéne
omur c¢akli, wagt gidip baryar. Biz bolsa ownuk-usak
meselejiklere colasyp yorus.

Diyn Gadyr gijesi boldy. Herna, bu gijede edilen doga-dilegler
beyik Biribaryn dergahinde kabul bolsun-da! Beyle diymegimin
anyrsynda ylurege wehim salyberyan, ulydan dem aldyryan
howpurgadyjy yagday bar. Yurtda ykdysadyyeti has berkitmeli.
Un, corek dikanda dursa na soz! Gymmatcylyk halky yegsertmese
gowy .

Yygnalan miwelerdir yetisen pomidorlary dasky bazara ugratjak
bolsan, yokarda yumsak kirside gaysarylyp oturan garny yogyn
cinownikler jan yandyryp aydylysyna gora, “yok, akitmeli dal“
diyyamis. Gara yanyk bolup yeridiren, yetisen harytlary
akitmage doéwtalap yigitler ,haryt &akidilip, satylsa, sol
yerden ,KAMAZ-a“, ,MAZ-a“ barde gerek harytlar yiklenip
gaydylyar-a, ya-da 1likgelenip gyzyl getiriljeg-a, ekin
yetisdirewn dayhan bayaja-a, akiden kisilerin jubi galnajag-a“
diyip, jan yandyryarlar.

Herna, slikranaly, owaly-ebedi kanagatly tirkmenin glni
gowulyga yazylan bolsun!

SNTW“ teleyaylymynda Hytyyn, Russiyanyf, Ozbegistanyn,
Tajigistanyn, Gazagystanyn birek-birek bilen sowda-ykdysady
gaynasyklar hakda uzak mohletleyin ylalasyklarynyn mocberi



yuzlerce millird dollara baryar, inwestisiyalar cekilyar,
bilekidaki seylekin uly karhanalr gurulyar. Belki bizde-de
bolsun-da..

.Yygnak dowam edyadr. Uly derejeddki tribunadan aydylmaly
meseleler dal-de, ,bazar girrini“ edilyar. Indi telewideniyede
geplesigi nadip gowy guramalaydygy hakda ,akylly maslahat”
otarylyar.

Muna derek can-tozana bulasdyryp, bir das yerlere komandiroka-
1s saparyna ugradan bolsalar, janym hezil edip, gulagym dyng
bolardy, kellam dykylman, acylyp, bir gowy zatlar dérardi. Ay,
bolya-da, aydylysy vyaly, ,basyna disse, towukly palaw
iyersin®“.

Dur how, gulak namini esidyar?! Minberden bizin tayyarlayan
sZurnalistika we doéwiir” atly geplesimizi agyz dolduryp owip
durlar-1la!

Bir gowy hekaya yazyp bolsady! Barde beydip ejir cekip
oturandan ,Diyara“ ise baryp, Atajan Taganyn bowregini
bokdiryan girridnlerini dinlap, zehini caglasan!.

“Yoldaky séwda“ hekayasynyfi su yygnaklardan sypybilsem, baryp
sonky nokadyny goyaysam gerek.

Basga-da etsem-petsemler, baslanyp, yone taslanmadyk,
ellenmegine garasyp yatan hekayalaram, ceper publisistika-da
yok dal. Ha-a, su gun bayry magaryfcy Juma Girman hakda yazyan
,Gowinlere akan aryk” atly ocerkimi boldum edaysem diyyan.

Bu zatlar hic-le, basymyz dik bolsa cekerisem, cydarysam,
yazarysam. Herna Dasoguza akideilende nasaglap gelen mahrem
agtygym, ak oyudn ,altyn asygy”“ Malik jan bir sagalyp
gidewersin, Alla jan! Birenayy bolup yodrenje balajyk izzildap,
horlanyp, iki g6z bolup galayypdy.

Ata-babalarymyzyn aydysy yaly, Bala bizinki daldir, beren
Allanynkydyr.

Ezizin islerinin rowaclanyp gidenine, allaname abray bilen
islap yo6renine min-de bir sukrimiz bardyr. Ata-ene lc¢in bala-
cagasynyn ilhalar ynsan, halalsdyer bolup yetismeginden
anrybas bagt barmy name?!

Wah, su yuregedisgin¢ yygnak bir tizrak gutaraysady, Oye
yetip, Malik janyn ,at-a“ diyen nasyja sesini bir esitsedim!



Sonam az-owlak dem-dyn¢ alyp, ise baryp, gowin solpudan cykyp
islesen!

11.06.2018

* %k %

Hemit balasy Akmuhammet beg pensiya cykdy.

“Birinji pensiyamdan bir janly kesip, aragyny-serabyny boldan
alyp, meylis gurjak” diyse, ilki ynanmadyk. “Sen yaly gobsek
(yerinden gelme gysgancg) beyle tarhanddokerlik edip bilmez”
diydik. Iki gin mundan ozal, yeksenbe-bazar gini kdérpe oglunyn
yasan yerine-10-njy gata cagyrdy. Men ylizugra masynda Atamyrat
Atabayy alyp bardym. Barsak Jumamyrat Gurbangeldi bilen Tore
sowdagar otyr ekenler. Son Annamyrat Mammet, yzyanam DoOwran
Agaly, son Déwlet Garkyn geldi. Garaz, mey-mes bolundy. Yéne
“yaramok” diyip, Atamyrat halypa icmedi, naharam cam-c¢im etdi.
Yogsam, lebap ydrmesi, gazanlama, onufi corbasy, kellebasayak,
gowurma, sacak bol boldy.

“Saman o6zgaikem bolsa, samanhana o6zufki” diyleni. Yogsam,
yolda Annamyart bilen Toéranin masynyndan disup galyp, bir
sagat cemesi gezelen¢ edip, iyenimi sindirdimem weli,
yarygijeden son dawleniye-gan basys yokarlanyp, oOydakilere
bildirmejek bolup, kelleagyrynyn, gan basysyn dermanlaryny
atdymam, tey peydasy bolmady. Onson gije sagat 3-ler toweregi
Ogulnabady oyadyp, iki sany ukol almaly boldy. Sondan tekiz
yatyp, irden 7-lerde go6zimi Malik janyn aglayan, gygyryan
sesine acypdyryn. Yogsam, irden 6-da turup, kera-mara
ertirlikden son, pyyada gaydyp, 7-a ise gelyan gylygym bardy.
Ondanam sagat 9-a cenli notbugyn basynda basa oturyp isleyan,
esli Oonayyar, koplenc¢ 2-2 yarym sahypany “beylak atyan”. Bay,
hezil bolyar-a, seydip islap “icini sowatsan”.

Ha-a, yanyja Atajan Tagan kabinete gelip, gygyryp-bagyryp (ker
bilen geplessen gunin so-da) taze doran hekayaty aydyp berdi.
0l seyle:

. Atamyrat Biba seyle sargyt edenmis:

-Alla isidir, men yogalaysam, oba akidip jaylan!

Bibi gelneje-de:



-Hemme tanymal adamlar barde yatyrlar-a, nama gerek oba suyrap
yormek-diyipdir weli, Atamyrat:

-Yok how, Asgabatda 6life jynaza duranlaryi hersinifi kowsiine
bir manat salmaly, sol dap bizin obamyzda yok, nama gerek
o0lenden sonky cykdajy?!-diyenmis.

Atajan bolsa seyle diyyar:

-Mefiki bolsa hezil. Yatan yeri yagty bolsun, Asyr Mamili
ayalym Sona seyle diyipdir: “Atajan o0lse, artykmac¢ gykdayjy
etmek endisesi yok, ayagyndan suyrap, Uc¢ adim gapdalgyndaky
Copan ata getirip jaylaymaly. Hakyt bir gubur bosam dur, Mylly
Tacmyrat pahyryn mazaryny goclrdik, orny honkaryp galdy. Tlys
bolyany, Mylly aga hem Tirkmenistanyn at gazanan sungat
isgari, Atajan hem sol adyn eyesi. Onson haysy yatanda name”
diyipdir.

Alhepus, déredijilik adamlary goér nahili gin! Bular &élumden
gorkmag-a beylede dursun, gaytam, onun ustinden gllyarler.

19.06.2018.

Tlirkmenistanyn Prezidentinin Tajigistan Respublikasyna us
sapary boldy. Sol wekilyetin diiziminde 21-nji iyunda Dusanbe
sadherine ginin gidip geldik. Ol yerde “Osiis lc¢in suw,
2018-2028-nji yyllar ucin maksatnama” atly halkara forumy
gecirildi.

Dort tarapyny gara daglar gabsap oturan Dusanba, asyl tajik
iline birinji gezek baryp goOrisim. Tajik garyndaslaryn
“Dusanbe-sahri sabz”, yagny "Dusanbe-bagly saher” diyyani
hakyt cyn. Biline gujak yetmez, basy asman bilen salamlasyan
ak cynarlar, gur yapraklary Gin gecirmeyan apet dublar, yag
calnan yaly yapraklary sabram saz edyan syrdam derekler,
gabaraly sosnalar, tuyalar, ylz yasdan asan tutlar.. garaz,
Alla agac¢ gogertmek bagtyny bu mekana ecilibilipdir.

Tajik ashanasy hem tagamly, ayratyn tapawutly. Sapbadyn yarysy
yaljak somsany birje dislap bokirdakdan oOtiraymeli, yone
dislande derrew corbasy owurdyny dolduryar, dasy seyle yuka
mantynyn nadip yarylman ic¢indaki dykyz salnan eti saklaysyna



hayran galyp oturmaly, palawlaram tirkmeninkiden, 06zbeginkiden
uytgesik bisirilen.

Son sol gunun gijoylani Tirkmenabat saherine geldik. Ertesi
Tirkmenistanyn Prezidenti bu saherde taze gurlan yasayys
jaylarynyn acylys dabarasyna gatnasdy. Biz bolsa dort
redaktor-men, Batyr Myradow, Mahriban Gandymowa, Gulalek
Babayewa dagymyz Sedi adyndaky Tirkmen dowlet mugallymcgylyk
institutynda “Zurnalistika we déwir” atly telegeplesigi
yazdyk. Hem-is bitirdik, hemem Batyr Atayewic¢ bilen professor
Muhammetguly Amansehodowyn-Han dadanin deryanyn boyundaky
dacasynda, yok, kosk yaly gurlan, tiys dokuzy diziw jayynda 06z
elimiz, 06z yakamyz bolup, yazylyp-yayrap, ¢islik bisirip,
yagly gapyrgany koze goyup, “balyk ylzmedik suwdan” ganyancak
icip, keypimizi kokledik.

Indem Asgabada gelip, futbol boyunca dinya cempionatyny
sypdyrman, kateler yarygija cenli oturyp goryas.

“Futbol” diylende taze doreden henegimizem yatlalay.

Atajan Tagan diyn Bibi gelnejeden sorapdyr: “Hany, bi
Atamyrady sorap “Glnese” jan etsem. “yaranok oylinde” diydiler.
Ozine janh etsemem, “arkamda ¢is bar yaly, bagrymam sallanan
yaly” diyya-le, eygilikmi?!” diyip. Bibi gelneje elini
salgapdyr: “Yalan aydyandyr, sondan sag adam yok, gijanifi
birmahalyna cenli oturyp futbol gdéryar, birdenem daliran yaly
“go-ol” diyip, bir c¢irkin gygyryar weli, dine biz dal,
gonsularam oyanyar, kesel adam beydip il urkizip gygyrmaz-a”.
Biz bolsa seyle “gep” yayratdyk:

-Ronaldo anyrdan-Orsyetden Asgabada jan edyarmis: “Atamyrat
Atabay telewizoryn oniune gecen bolsa biz oyna baslaberjek”
diyip.

28.06.2018.

“Durmus gymmatlygy” diylen disinje dinyade owal-ahyr bar, 6zem
yorglinli. Ol her yurdun ykdysady yagdayy bilen o0Olgelyan
hadysa. Ydéne “dollar” diyilyan bela basa oyun salmasa ne
yagsy. Su wagt gara bazaryn nyrhynda alanda, dollar keygigin



sahyna mindi-20 manada 1 dollar Olcelyan yaly aydyslaryna
g6ra. Bazaram galyp gidip otyr. Yaiy-yakynda juda yokarda-su
bolyan zatlara eli, yliregi bilen gdéz-gulak bolmaly, garsysyna
goresmeli uly, yone yasy kici c¢inowniklerin biri gapjalypdyr.
Das gulakdan esidilisine gora, Gokgedemi, Bagyr obasyndaky
howlusyndaky derwezanifi bahasy 90 mifi dollarmys. Oyilnden
¢ykanam 60-70 million “gok kagys” dagy barmys, kabiri-ha 600
million dollara eltyar. Haysy bolanda-da, tiys “balyk basyndan
porsar” diyleni. Korrupsiya ayrylmasa, jemgyyetin
zayalanyandygyny dinya bilyar-a. Sol beladan bizin yurdumyzy
Alla das etsind-a!

Yurtda 1millon 30 mif tonna bugday yygnalandygyny resmi taydan
habar berdiler. Il yrsgy-ak bugday bir bolsun-da!

29.06.2018.

Diyn Nobatguly Rejep gyz agtygyny c¢ykaryanlygy Uc¢in gapysynda
toy sadakasyny berdi. Gilinortanara isden sona Atajan Tagan
bilen bile gitdik.

Agsamara oye tanyslaryn biri jan edip henek atdy:

— Yeri how, Atajan Tagany tutaklap, hasasyny eline berip,
goltugyndan soOygerlap yorsun-le.

— Durdy Gylyjy tutaklap, dasoguzda Beki Seytek, Ata Salyhy
tutaklap maryda Cary Gurbangylyc¢ dowrinin uly yazyjylary bolup
yetisipdirler. Menem altmysa baramson, Atajan halypany
tutaklap, solar yaly yazyjy bolasym gelyar.

Bu jogapdan son trubkadan “lah-lah” giulki esidildi.

3.07.2018. Yatlamalar



